
Här Claude Wiseler 
Präsident vun der Chamber 

Lëtzebuerg, den 9. September 2026 

Här Präsident, 

sou wéi den Artikel 80 vum Chambersreglement et virgesäit, bieden ech Iech, dës parlamentaresch Fro 
un den Här Minister fir Ëmwelt, Klima a Biodiversitéit, an den Här Inneminister weiderzeleeden. 

E Phänomen deen duerch d'Klimakris ëmmer méi dacks opkënnt, ass de sougenannte Staarkreen. Dëse 
kann, wéi mir och an der rezenter Vergaangenheet zu Lëtzebuerg ëmmer nees feststelle konnten, a 
kuerzer Zäit grouss Schied uriichten. Mat méi heefegen an intensiven Wiederextreemer stellt sech d’Fro, 
wéi gutt Lëtzebuerg op esou Evenementer virbereet ass an ob d’Gemengen déi néideg finanziell Mëttel 
hunn, fir präventiv ze handelen. 

An deem Kontext wéilt ech vun der Regierung wëssen: 

 Wéi héich waren d’Schied, déi duerch Staarkreen, an de leschten zéng Joer, entstane sinn? 
 Wéi vill huet de Staat an de leschten zéng Joer an d’Präventioun an de Schutz géint Staarkreen 

a plëtzlech Iwwerschwemmunge investéiert? 
 Wéi vill hunn d’Gemengen an deem selwechten Zäitraum an dësem Beräich investéiert? 
 Sinn all Schied, déi duerch de Starkreen an de leschte Joren, notamment am Joer 2018 

verursaacht gi sinn, behuewen? 
 Wéi vill Gemengen hunn aktuell e Konzept fir de Management vum Risiko vu plëtzlechen 

Iwwerschwemmungen duerch Staarkreen? 
 Wéi vill Gemengen hu fir esou Preventiounsmoossname staatlech finanziell Ënnerstëtzung kritt 

a wéi héich war dës Ënnerstëtzung insgesamt? 
 Ass d’Regierung der Meenung, datt déi aktuell finanziell Ënnerstëtzung duergeet, fir de 

Gemengen d’Ëmsetze vun den néidege Preventiounsmoossnamen ze erméiglechen? 
 Plangt d’Regierung, d’finanziell Ënnerstëtzung vun de Gemengen an dësem Beräich an Zukunft 

ze erhéijen? 
 Wéi eng weider konkret Moossname plangt d’Regierung, fir Lëtzebuerg besser op méi heefeg 

an intensiv Staarkreen-Evenementer virzebereeden? 

Mat déiwem Respekt 

